
LEGISLAZZJONI SUSSIDJARJA 549.31

REGOLAMENTI DWAR IL-KUMITAT
KORDINATTIV GHALL-BIJOSIGURTA

13 ta’ Frar, 2004
L-AVVIZ LEGALI 290 tal-2002.

1.  It-titolu ta’ dawn ir-regolamenti hu Regolamenti dwar il-
Kumitat Kordinattiv ghall-Bijosigurta.

2. Dawn ir-regolamenti jipprovdu ghat-twaqqif ta’ kumitat
bil-ghan li jigi zgurat li 1-bijosigurta tkun trattata b’mod integrat; li
jittratta t-tluq deliberat fl-ambjent ta’ organizmi modifikati
genetikament u t-tqeghid fis-suq ta’ organimi modifikati
genetikament, sabiex jinkiseb livell gholi ta’ harsien tas-sahha tal-
bniedem u ta’ l-ambjent naturali mehuda bhala haga wahda,
minghajr ebda pregudizzju ghal xi regolamenti ohra rilevanti.

3.  F’dawn ir-regolamenti, kemm-il darba r-rabta tal-kliem ma
tkunx tehtieg xort’ohra:

"awtorita kompetenti" tfisser 1-Awtorita ghall-Ambjent u r-
Rizorsi kif preskritta bl-Ordni dwar in-Nomina ta’ Awtorita
Kompetenti, u tali korp ichor jew persuna li 1-Ministru responsabbli
ghall-ambjent jista’ b’ordni fil-Gazzetta jippreskrivi u korpijiet jew
persuni differenti jistghu jkunu ddisinjati bhala awtorita
kompetenti ghal disposizzjonijiet differenti u skopijiet differenti ta’
dawn ir-regolamenti;

"mikro-organizmu modifikat genetikament" (GMM) tfisser
mikro-organizmu li fih il-mateijal genetiku gie mibdul b’mod 1li ma
jsehhx b’mod naturali permezz tat-tahlit u, jew rikombinazzjoni
naturali; fit-termini ta’ din it-tifsira:

(i) modifikazzjoni genetika ssehh ta’ l-inqas permezz ta’
l-uzu tat-tekniki elenkati fl-Anness I, it-Taqsima A tar-
Regolamenti dwar Uzu Kontenut ta’ Mikro-Organizmi
Modifikati Genetikament;

(ii) it-tekniki elenkati fl-Anness I, it-Tagsima B, tar-
Regolamenti dwar Uzu Kontenut ta’ Mikro-Organizmi
Modifikati Genetikament mhumiex ikkonsidrati li
jirrizultaw f’modifikazzjoni genetika,;

"Ministru" tfisser il-Ministru responsabbli ghall-ambjent;

"notifika" tfisser l-ghoti lill-awtorita kompetenti ta’ 1-
informazzjoni mehtiega kif imnizzla fir-regolamenti ewlenin;

"notifikant" tfisser il-persuna li taghmel in-notifika;

"organizmu modifikat genetikament" (GMO) tfisser organizmu
bl-eccezzjoni ta’ bnedmin, li fih il-materjal genetiku gie mibdul
b’mod li ma jsehhx b’mod naturali permezz tat-tahlit u, jew
rikombinazzjoni naturali; fit-termini ta’ din it-tifsira:

Approc¢ integrat.

Twaqqif tal-BCC.

Kompozizzjoni u
termini ta’

riferenza tal-BCC.

(a) modifikazjoni genetika ssehh ta’ I-inqas permezz ta’ 1-
uzu tat-tekniki elenkati fl-Iskeda IA, it-Tagsima 1, tar-
Regolamenti dwar Tluq Deliberat ta’ Organizmi
Modifikati Genetikament fl-Ambjent;

(b) it-tekniki elenkati fl-Iskeda IA, it-Taqsima 2, tar-
Regolamenti dwar Tluq Deliberat ta’ Organizmi
Modifikati ~Genetikament fl-Ambjent, mhumiex
ikkonsidrati i jirrizultaw f’modifikazzjoni genetika;

"ir-regolamenti ewlenin" tfisser ir-Regolamenti dwar 1-Uzu
Kontenut ta’ Mikro-Organizmi Modifikati Genetikanient, u r-
Regolamenti dwar Tluq Deliberat ta’ Organizmi Modifikati
Genetikament fl-Ambjent;

"tluq deliberat" tfisser kull introduzzjoni mhux intenzjonata ta’
organizmi modifikati genetikament jew ta’ kombinazzjoni ta’
organizmi modifikati genetikament li dwarhom ma jintuzaw ebda
mizuri ta’ konteniment specifi¢i biex jillimitaw il-kuntatt taghhom
ma’ u biex jipprovdu livell ta’ sigurta gholi ghall-popolazzjoni
b’mod generali u ghall-ambjent;

"tqeghid fis-suq" tfisser li taghmel ottenibli ghal terzi, jew
permezz ta’ hlas inkella b’xejn;

"utent" tfisser kull persuna naturali jew legali responsabbli ghall-
uzu kontenut ta’ mikro-organizmi modifikati genetikament;

"uzu kontenut" tfisser kull attivita li fiha xi mikro-organizmi jigu
modifikati genetikament jew li fiha tali mikro-organizmi modifikati
gnetikament ikunu kulturati, mahzuna, trasportati, meqruda, jsir
minnhom jew jigu wzati b’kull mod iehor, u li dwarhom jkunu
wzati mizuri ta’ konteniment specifiku biex jillimitaw il-kuntatt
taghhom mal-popolazzjoni b’mod generali u ma’ l-ambjent;

"zminijiet stipulati" tfisser kull zmien moghti u stipulat ghan-
notifiki u pro¢edimenti differenti mnizzla fir-regolamenti ewlenin.

4.  L-awtorita kompetenti ghandha tizgura li l-kondizzjonijiet
ta’ pro¢edura ghall-ghoti tal-permess u s-sorveljar ta’ konformita
ghandhom ikunu kordinati kif imiss sabiex jigi zgurat li 1-
bijosigurta tigi ttrattata b’mod integrat effettiv minn kull awtorita li
tkun kompetenti ghal din il-procedura.

5.  Ghal dan il-ghan, ghandu jkun hemm Kumitat Kordinattiv
ghall-Bijosigurta, minn hawn ’il quddiem imsejjah il-BCC jew il-
Kumitat.

6. (1) Il-kompozizzjoni u t-termini ta’ riferenza tal-BCC
ghandhom ikunu dawk murija fl-Iskedi I u II rispettivament.

(2) L-awtorita kompetenti ghandha tinnomina Segretarju ghal
dan il-Kumitat.

(3) Il-membri tal-Kumitat ghandhom jigu hekk mahtura ghal
zmien tliet snin:

Izda ¢-Chairman u l-membri l-ohra tal-Kumitat jistghu
jirrizenjaw mill-kariga taghhom f’kull zmien billi jaghtu avviz bil-
miktub lill-Ministru, u 1-Ministru jista’ f’kull zmien inehhi li¢-
Chairman jew lil xi wiehed jew aktar mill-membri tal-Kumitat
minhabba f’inkapacita fit-twettiq ta’ dmirijicthom, minhabba

falliment jew negligenza fil-qadi tal-funzjonijiet taghhom.

(4) Minghajr pregudizzju ghal dawn ir-regolamenti, il-Kumitat
jista’ jirregola I-proc¢eduri u 1-laqghat tieghu nnifsu.

7. (1) 1¢-Chairman tal-Kumitat jista’ jwaqqaf Sottokumitat
ta’ Appogg u Konsulenza Xjentifika, biex jassisti 1ill-BCC fuq
kwistjonijiet xjentifici specifici:

Izda galadarba dan jitwaqqaf, ikun hemm rapprezentant
permanenti fil-BCC ghal perjodu specifikat fir-regolament 6(3).

(2) I¢-Chairinan jista’ jwaqqaf kull sottokumitat iehor biex
jassisti 1ill-BCC skond ma jkun mehieg.

8.  Kull persuna li tkun tehtieg permess taht ir-regolamenti
ewlenin ghandha tipprezenta in-notifiki ghal permess lill-awtorita
kompetenti, 1i mbaghad tghaddi dawk in-notifiki lill-BCC.

9. (1) Meta jkunu mehtiega dawk in-notifiki taht ir-
regolamenti ewlenin, dawk l-istituzzjonijiet individwali li jkunu
rapprezentati fil-Kumitat u msemmija fl-Iskeda I, ghandhom
jevalwaw in-notifiki skond ir-rinviji u I-htigiet legali li jkollhom, u
jirraportaw lura lill-BCC fiz-zmien stipulat fir-regolamenti
ewlenin.

(2) TIl-Kumitat jista’ jiddeciedi 1i jibghat in-notifiki lis-
Sottokumitat ta’ Appogg u Konsulenza Xjentifika, jew lil xi enti
pubblika ohra ghhll-konsulazzjoni qabel ma jiehu dec¢izjoni dwar
ir-rakkomandazzjonijiet tieghu.

(3) Wara Ii jevalwa u jaghmel il-konsultazzjonijiet mehtiega
skond is-subregolamenti (1) u (2), il-Kumitat ghandu jibghat ir-
rakkomandazzjonijiet tieghu lill-awtorita kompetenti fiz-zmien
stipulat fir-regolamenti ewlenin.

(4) L-awtorita kompetenti ghandha tevalwa dawn ir-
rakkomandazzjonijiet u n-notifiki u ghandha tibghat id-decizjoni
taghha lin-notifikant jew lill-utent skond il-bazi legali stabbilita fir-
regolamenti ewlenin.

10. Kull htiega ta’ sorveljanza u attivita ta’ infurzar li ghandha
rilevanza ghar-regolamenti ewlenin jew mal-BCC ghandha tkun ir-
responsabbilta ta’ istituzzjonijiet individwali rapprezentati fil-
Kumitat u msemmija fl-Iskeda I, u 1-Kumitat ghandu jagixxi skond
ir-rinviji u 1-htigiet legali ta’ l-istituzzjonijiet u jirrapporta lura lill-
BCC.

11. L-Iskedi I u II geghdin jigu ppubblikati bil-lingwa Ingliza
mat-test Ingliz ta’ dawn ir-regolamenti.

Twaqqif ta’
Sottokumitat ta’
Appogg u
Konsulenza
Xjentifika.

Proceduri ghall-
hrug ta’ perrmessi.

Prezentata ta’
notifiki.

Htigiet ta’
sorveljanza.

Lingwa ta’ 1-
Iskedi.



